పాత నిబంధన కథనములు - మాడ్యుల్ 1 - యెహోషువ గ్రంథ పరిచయము
చర్చా ప్రశ్నలు
ఈ పాఠములో మీకు బాగా నచ్చిన, లేక మీరు ముఖ్యముగా నేర్చుకొనిన విషయము ఏమిటి? మీకు ఎలాంటి ప్రశ్నలు ఉండినవి?
యెహోషువ గ్రంథ రచయిత ఈ పుస్తకము ఎందుకు వ్రాశాడు? యెహోషువ దినములలోని "ఆ లోకములో" జరిగిన సన్నివేశముల నుండి వాస్తవిక శ్రోతలు "వారి లోకములో" ఏమి నేర్చుకోవాలని అతడు కోరాడు?
యెహోషువ గ్రంథమును ఇతర రచయితలు కూడా వ్రాసియుండవచ్చు మరియు ఇతర మూలములు కూడా ఉల్లేఖించబడియుండవచ్చు అను విషయము దాని యొక్క దైవిక ప్రేరణను సందేహించునట్లు మిమ్మును పురికొల్పుతుందా? ఎందుకు లేక ఎందుకు కాదు?
యెహోషువ మరియు ఇశ్రాయేలు సైన్యము దేవుడు మరియు సాతానుకు మధ్య ఉన్న ప్రాచీన వివాదములో పాలుపంచుకొనుచున్నారు అని సూచిస్తుంది. యెహోషువ కనాను స్వాధీనము చేసుకొనుటను మీరు చూచు విధానమును ఈ సమాచారము ఎలా ప్రభావితము చేస్తుంది? ప్రస్తుతము మీ సంఘములో మరియు జీవితములో సమస్యలను అర్థము చేసుకోనుటను ఇది ఎలా ప్రభావితము చేస్తుంది?
ఆయన రాజ్యము యొక్క అంతిమ నెరవేర్పులో ఆయన తిరిగి వచ్చినప్పుడు విజయవంతమైన స్వాధీనము, గోత్రముల స్వాస్థ్యము మరియు నిబంధన స్వామిభక్తి కొరకు యెహోషువ కలిగియుండిన నిరీక్షణలను యేసు ఎలా నెరవేర్చుతాడు?
యెహోషువ మరియు ఇశ్రాయేలీయుల వలెనె క్రైస్తవులు దేవుని శత్రువుల మీద భౌతికముగా దాడి చేయాలి అని నమ్ము క్రైస్తవులకు మీరు ఎలా స్పందిస్తారు?
ఇశ్రాయేలు కనానును స్వాధీనము చేసుకొనుట భూమి మీద ఏలుబడి చేయమని దేవుడు మానవులకు ఇచ్చిన ప్రాచీన పిలుపు మీద ఆధారపడియున్నది. భూమిని లోపరచుకొని, నింపుటకు దేవుడిచ్చిన ఆజ్ఞలో క్రైస్తవులు పాలుపంచుకోగల కొన్ని ఆచరణాత్మక విధానములు ఏవి?
మీరు యెహోషువ గ్రంథమును బోధించు లేక ప్రసంగించు విధానమును గూర్చి ఆలోచించండి. దానిని మీరు ఎలా ఆశ్రయిస్తారు? మీరు వేటిని ఉద్ఘాటిస్తారు? మీరు ఏ విషయములతో వ్యవహరిస్తారు?
యేసు యొక్క త్యాగపూరిత ప్రాయశ్చిత్తం మనలను తీర్పు నుండి రక్షించునప్పటికీ, మనం దేవునికి నమ్మకముగా ఉండుటలో కొనసాగాలి. దేవునికి నమ్మకమైన విధేయతను ప్రోత్సహించుటకు మీరు యెహోషువ గ్రంథమును ఎలా ఉపయోగిస్తారు?
యేసును మరి ఉత్తమమైన రీతిలో తెలుసుకొనుటకు యెహోషువ గ్రంథము మీకు ఎలా సహాయపడుతుంది? ఈ పాఠం చదివిన తరువాత ఆయన పరిచర్య లేక ఆయన రాజ్యములో మీరు ఎక్కువగా మెచ్చుకొను విషయములు ఏమైనా ఉన్నాయా? మీ జవాబును వివరించండి.
క్రీస్తు రాజ్యము యొక్క నెరవేర్పులో, అవిశ్వాసుల పట్ల దేవుని కనికరము ముగుస్తుంది, మరియు వారి నాశనము అంతిమమవుతుంది.  అవిశ్వాసుల యొక్క భవిష్యత్ గమ్యము నేడు మన జీవితములను జీవించు విధానమును ఎలా ప్రభావితము చేయాలి?
సమీక్ష వాక్యము: కనానీయులందరినీ చంపు విషయములో యెహోషువ చేసినదానికి వారు తిరిగి వెళ్లకూడదు అని యెహోషువ గ్రంథము యొక్క వాస్తవిక శ్రోతలకు తెలుసు. బదులుగా, ఇశ్రాయేలు రాజు యొక్క భవిష్యత్ సార్వత్రిక విజయము వైపుకు  చరిత్రను నడిపించుచుండగా, వారు కనానును స్వాధీనపరచుకొనుటలో జరిగిన సన్నివేశములను తమ దినములకు అనువర్తించుకోవలసియుండెను.
సందర్భ పరిశీలన 1: కార్మెన్ అవిశ్వాసులతో దుష్టత్వమును మరణమును జయించిన రాజును గూర్చి మాట్లాడుటకు ఇష్టపడిన ఒక క్రైస్తవురాలు. ఆమె ఇలా అనేది, "యేసు లోకమునకు రాజు. అయన సాతానును, మరణమును జయించాడు. కొంత కాలము వరకు, ఆయన విరోధులకు - ఆయనను నమ్మనివారికి - ఆయన సమర్పణ షరతులను అంగీకరించుటకు అనుమతినిస్తున్నాడు. మీరు సమర్పించుకుంటే, ఆయన మిమ్మును క్షమిస్తాడు, మిమ్మును ఆయన బిడ్డగా చేసుకొని, మీరు నిత్యము జీవించు క్రొత్త భూమి మీద మీకు అద్భుతమైన స్వాస్థ్యమును ఇస్తాడు. అయితే ఈ ఆఫర్ ముగిసే సమయం వస్తుంది. ఆ రోజు వచ్చినప్పుడు, ఆయన సమర్పణ షరతులను అంగీకరించనివారిని రాజు శిక్షిస్తాడు."
సందర్భ పరిశీలన 2: కార్లోస్ అవిశ్వాసులంటే సహనంలేని క్రైస్తవుడు. వారు వెంటనే మారుమనస్సుపొందకపోతే,  అతని సమయానికి వారు అర్హులు కారు అని వారిని కొట్టిపారేస్తాడు.
సమీక్ష ప్రశ్నలు:
1. రాజైన క్రీస్తు, దుష్టత్వము మీద యుద్ధములో జయమును పొంది, ఆయన శత్రువులు సమర్పించుకొనుటకు షరతులను ఇచ్చాడని మీరెప్పుడైనా ఆలోచన చేశారా? ఆయన సమర్పణ షరతులను మునుపటి నాయకులు, దేశములు లేక రాజులతో ఎలా పోల్చగలరు? దీనిని మీ అధ్యయన సమాజములో చర్చించండి.
1. అవిశ్వాసుల పట్ల కార్మెన్ ధోరణిని కార్లోస్ ధోరణితో పోల్చండి. మీ సంస్కృతిలో క్రైస్తవుల విధానమునకు ఏ ధోరణి సమీపముగా ఉన్నది? మీకు ఏ ధోరణి సమీపముగా ఉంది? ఉదాహరణలను ఇవ్వండి. 
1. సమర్పణను గూర్చి యేసు ఇచ్చిన షరతులను విని మీరు ఎంత వరకు ఆశ్చర్యముతో జీవిస్తారు? 
క్రియా అభ్యాసములు:
1. రాజైన క్రీస్తు యుద్ధములో గెలిచి, సమర్పించుకొనుటకు ప్రజలు ఆయన షరతులను అంగీకరించు వరకు వారికి అవకాశము ఇచ్చు వరకు తీర్పును దాటవేశాడనే ఆలోచనను ఉపయోగిస్తూ ఒక అవిశ్వాసికి సువార్తను ప్రకటించండి. తరువాత మీరు ఏమి చెప్పారో మరియు ఆ వ్యక్తి ఎలా స్పందించాడో వ్రాయండి. 
1. ఆయన అద్భుతమైన సమర్పణ షరతులను మరింత లోతుగా మెచ్చుకొనునట్లు ప్రభువు సహాయము చేయునట్లు అనుదినము ప్రార్థించండి. 
